
GOUVÈNÈ CUOMO ANONSE $25 MILYON DOLA POU ELAJI PWOGRAM PRE-K NAN KOMINOTE YO KI 

GEN ELÈV KI GEN BEZWEN ELVE 

 

Sibvansyon Federal sipòte pwogram Pre-K nan Vil New York, Long Island, Hudson Valley ak North 

Country  

 

Gouvènè Andrew M. Cuomo jodia te anonse ke yo te atribye a Eta New York apeprè $25 milyon nan 

finansman ki soti nan Depatman Edikasyon Etazini pou sipòte pwogram pre-k nan vil New York, Yonkers, 

Uniondale, Indian River ak Port Chester. Anplis ke li te baze nan kominote yo ki gen nivo povrete elve, 

distri sa yo sèvi yon gwo kantite timoun kap aprann de lang.  

 

“Finansman sa a reprezante yon lòt etap pwogrè nan efò nou pou kreye nouvo opòtinite aprantisaj pou 

kèk nan pi jèn Nouyòkè yo,” Gouvènè Cuomo te deklare. “Lè yo elaji pre-matènèl nan Eta nap bay 

timoun yo chans pou aprann apati yon laj byen bonè epi ogmante nivo nan fason peyi sa prepare elèv li 

yo pou lavni. Administrasyon nou an fondamantalman re-imajine lekòl New York avèk sa nan lespri nou, 

e mwen fyè dèske nou gen sipò gouvènman federal nan tantativ sa a.” 

 

Eta New York espere kreye 1,725 nouvo plas jounen konplè epi amelyore yon lòt 1,350 plas adisyonèl ki 

egziste deja pou reponn a definisyon bon jan kalite pwogram jounen konplè preskolè. Opòtinite 

finansman sa a pral pèmèt Eta kontinye enplemante pi gwo ekspansyon jounen konplè pre-matènèl nan 

istwa New York.  

 

Prim $25 milyon dola reprezante premye ane nan sibvansyon federal sa a. Eta New York te aplike pou 

yon total $100 milyon dola sou yon peryòd katran, ak plis alokasyon jiska $100 milyon sa sijè a pwogrè 

Eta nan reyalize referans li nan distri sa yo ak lajan ki disponib lan.  

 

Alokasyon final nan nivo distri yo sijè a plis revizyon ak diskisyon avèk gouvènman federal, men premye 

prim bidjè pou premye ane nan pwogram lan se sa ki annaprè a: $9 milyon pou Vil New York, $9.6 

milyon pou Yonkers, $1.8 milyon pou Port Chester, $1.5 milyon pou Indian River, ak $1.9 milyon pou 

Uniondale. New York pral resevwa tou finansman pou envesti nan enfrastrikti nivo eta. 

Finansman sa a te disponib grasa Pwogram Sibvansyon Devloplman Preskolè Depatman Edikasyon 

Etazini. Yon total 35 eta ak Pòto Riko te soumèt aplikasyon yo nan pwogram lan ane sa a, men New York 

se youn sèlman pami 18 ki te resevwa finansman an. 

 

Etid montre ke timoun yo ki patisipe nan bon jan kalite pwogram swen ak edikasyon bonè gen plis chans 

pou li nan nivo klas la epi diplome nan lekòl segondè e bon jan jan kalite pwogram jounen konplè pre-

matènèl la an patikilye kredite nan pwodwi ogmantasyon enpòtan nan pèfòmans elèv la nan matematik 

ak lekti pou elèv yo kap patisipe nan klas dezyèm ane ansanm avèk diminye pousantaj pou double klas 

la. 

 

Senatè Charles E. Schumer te deklare, “Bay timoun New York yo yon chans pou yo pi byen prepare pou 

jaden danfan ak lòt klas yo se kle pou yon avni akademik briyan - se yon vrè demaraj nan lavi. 

Envestisman masif Federal Depatman Edikasyon an pou elajisman preskolè, enkli pwgram pre-matènèl 

kap grandi nan New York, enpòtan alafwa pou siksè timoun sa yo ak pou eta nou an, e mwen pral 

kontinye batay pou pwogram devlopman timoun sa yo rete yon priyorite finansman nan Kongrè a.” 

 

Depite Charles B. Rangel te deklare, “Mwen fyè pou m wè Gouvènè nou an apwiye sou demann Prezidan 

pou bay priyorite a edikasyon timoun bonè, sa ki se youn nan envestisman ki pi bon ak pi enpòtan ke 

nou ka fè. Elaji aksè a bon jan kalite edikasyon timoun bonè a chak timoun nan New York ak nan gwo 

peyi nou an absoliman enpòtan pou ranfòse sekirite nasyonal nou ak avni Etazini.” 

 

Depite Eliot Engel te deklare, “Antanke ansyen pwofesè nan lekòl piblik, mwen konprann ke kèk 

envestisman bay yon pousantaj randman ki pi elve pase yon edikasyon solid. Timoun yo ki soti nan fanmi 

ki gen revni fèb yo souvan konfwonte obstak ki limite aksè yo a bon jan kalite pwogram edikasyon bonè. 

Finansman federal sa a pral pèmèt vil New York ak Vil Yonkers pou elaji pwogram jounen konplè pre-

matènèl yo ak pi byen sèvi bezwen kèk nan elèv nou yo ki vilnerab. Lè yo ogmante aksè a edikasyon 

bonè, nou ka ede plis elèv kòmanse karyè akademik yo sou bon chemen an.” 

 

Depite Nita M. Lowey te deklare, “Edikasyon timoun bonè se youn nan envestisman ki pi entelijan nou 

ka fè e mwen fyè paske sibvansyon sa a pèmèt elajisman pwogram pre-k san parèy nan Port Chester ak 

nan kominote yo toupatou nan New York. Lajan federal sa yo pral bay timoun yo ki nan bezwen aksè 

bonè a yon bon jan anviwonman ansèyman. Antanke yon manm ki la lontan nan Komite Afektasyon 

Chanm lan, mwen te batay pou bay finansman sa a e mwen pral kontinye defann pou resous kap ede 

timoun yo ansanm avèk fanmi yo.” 

 

Depite José E. Serrano te deklare, “Pa gen anyen ki pi enpòtan a edikasyon yon timoun ak siksè 

akademik pase depoze yon baz solid nan yon laj byen bonè. Finansman federal sa a pral pèmèt vil New 

York elaji aksè a edikasyon pre-matènèl jounen konplè sou pwochen katran yo pou sèvi plizyè milye 

timoun plis. Mwen aplodi efò Gouvènè Cuomo pou asire ke chak timoun nan New York gen aksè a bon 

jan kalite preparasyon akademik kèlkeswa orijin sosyo-ekonomik li.” 

Depite Jerrold Nadler te deklare, “Mwen kontan paske gouvènman federal ap ede New York finanse 

pwogram pre-k nan tout eta. Pre-k bay timoun yon anviwonman enteresan kote yap grandi ak aprann, 

ede paran yo lè nou bay yon plas ki ansekirite pou jèn timoun yo, epi asire ke timoun yo antre nan jaden 

danfan prepare pou aprann.” 

 

Depite Carolyn McCarthy te deklare, “Mwen te yon sipòtè pandan lontan sou opòtinite edikasyon bonè 

pou tout timoun yo. Etid montre ke timoun ki patisipe nan pwogram pre-k travay pi byen kòm elèv lè yo 

antre nan lekòl primè e yo reyisi pi byen pita nan lavi. Mwen aplodi Gouvènè Cuomo paske li te elaji 

pwogram ansèyman bonè enpòtan sa yo nan zòn kote timoun yo ke ta otreman pa gen opòtinite pou 

patisipe nan bon jan kalite pwogram pre-k.” 

 

Depite Gregory W. Meeks te deklare, “Tout timoun merite yon chans pou yo reyisi. Pwogram devlopman 

bonè timoun, tankou edikasyon pre-matènèl, yo endispansab nan devlope konpetans ansèyman ki 

nesesè pou reyisi nan lavi. Se poutèt sa a mwen kontan dèske Eta New York kounye pral ofri plis pase 

3,000 timoun titèl jounen konplè; bay plis nan jèn nou yo opòtinite ak zouti pou reyisi. Mwen aplodi e 

mwen sipòte antyèman Gouvènè Cuomo ak Depatman Edikasyon paske yo te bay angajman enpòtan ak 

nesesè sa a pou avni peyi nou an, timoun nou yo.”  

 

Depite Yvette D. Clarke te deklare, “Mwen konplimante Gouvènè Cuomo sou angajman l pou elaji aksè a 

edikasyon timoun bonè pou timoun Eta New York yo. Benefis pou sosyete sivil nou an gran anpil. Nou 

konnen ke aksè a edikasyon timoun bonè pèmèt timoun yo antre nan lekòl primè avèk konpetans ki 

nesesè pou reyisi, e li gen posibilite pou konsiderableman redwi diferans ki egziste nan edikasyon 

Ozetazini. Envestisman nan edikasyon timoun bonè enpòtan pou prepare jèn gason ak fi nou yo pou 

ekonomi venteyinyèm syèk la. Anplis, pwogram sa yo pral ede paran yo ki bezwen travay men ki pat 

kapab peye pri gadri timoun.” 

 

Depite Bill Owens te deklare, “Envesti nan elèv byen bonè nan lavi ba yo pi bon chans pou aprann 

konpetans yo pral bezwen pou reyisi nan yon mache travay konpetitif. Mwen di bravo pou Gouvènè 

Cuomo ansanm avèk Depatman Edikasyon paske yo finanse amelyorasyon sa yo nan edikasyon timoun 

bonè nan rejyon nou an.”  

 

Depite Michael Grimm te deklare, “Bay bon jan kalite edikasyon bonè se yon atou enpòtan nan bati avni 

briyan, ki gen siksè pou timoun nou yo. Envestisman enpòtan sa yo nan elaji pwogram pre-k pral depoze 

fondman pou yon mache travay konpetitif ak lontèm, karyè ki sipòte fanmi pou Nouyòkè kap travay di 

yo, kidonk mwen aplodi Gouvènè Cuomo pou patenarya l nan efò sa ki enpòtan anpil pou eta nou an.” 

